
უმაღლესი საგანმანათლებლო პროგრამის     აკრედიტაციის პირობების შემოწმების მიზნით, უმაღ
     ლესი საგანმანათლებლო დაწესებულების თვითშეფასების ანგარიშის ფორმის დამტკიცების შეს

ახებ
 

სსიპ - განათლების ხარისხის განვითარების ეროვნული ცენტრის (შემდგომში - ცენტრი)
დირექტორის მოადგილის 2020 წლის 28 ოქტომბრის №1046487 სამსახურებრივი ბარათის
გათვალისწინებით, საქართველოს განათლებისა და მეცნიერების მინისტრის 2011 წლის 4
მაისის №65/ნ ბრძანებით დამტკიცებული „ზოგადსაგანმანათლებლო დაწესებულებებისა და
უმაღლესი საგანმანათლებლო დაწესებულებების საგანმანათლებლო პროგრამების
აკრედიტაციის დებულების“ 29-ე მუხლის პირველი და მე-3 პუნქტებისა და საქართველოს
განათლებისა და მეცნიერების მინისტრის 2010 წლის 14 სექტემბრის №89/ნ ბრძანებით
დამტკიცებული „საჯარო სამართლის იურიდიული პირის - განათლების ხარისხის
განვითარების ეროვნული ცენტრის დებულების“ მე-5 მუხლის პირველი პუნქტის „ნ“
ქვეპუნქტის საფუძველზე,
 

ვბრძანებ:
 

1. დამტკიცდეს უმაღლესი საგანმანათლებლო პროგრამის აკრედიტაციის პირობების
შემოწმების მიზნით, უმაღლესი საგანმანათლებლო დაწესებულების თვითშეფასების ანგარიშის
ფორმა დანართის შესაბამისად.
2. აკრედიტაციის მოქმედ სტანდარტებთან შესაბამისობის დადგენის მიზნით, უმაღლესი
საგანმანათლებლო დაწესებულების მიერ ამ ბრძანების პირველი პუნქტით
გათვალისწინებული სრულყოფილად შევსებული ფორმის ცენტრში წარმოდგენა
განხორციელდეს აკრედიტაციის მინიჭებიდან მე-3 კალენდარული წლის 1 ივლისიდან 31
ივლისის ჩათვლით.

3. დაევალოს ცენტრის ადამიანური რესურსების მართვის და საქმისწარმოების სამსახურს
ბრძანების დაინტერესებული პირებისათვის კანონმდებლობით დადგენილი წესით გაცნობის
უზრუნველყოფა.
4. ბრძანება შეიძლება გასაჩივრდეს ქ. თბილისის საქალაქო სასამართლოს ადმინისტრაციულ
საქმეთა კოლეგიაში (მის:. ქ. თბილისი, დავით აღმაშენებლის ხეივანი, მე-12 კმ., №6)
კანონმდებლობით დადგენილ ვადაში და წესით.
 

სსიპ-განათლების ხარისხის განვითარების ეროვნული
ცენტრი
დირექტორი
მახარაშვილი თამარ

